
ᑭᓲᕙᑦ ᐃᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᓄᑖᖑᓪᓗᑎᒃ ᓄᓇᕗᒥᐅᓕᒫᓄᑦ ᐊᑭᒋᑎᑕᑦ ᖃᓄᕐᓗ 
ᐊᒃᑐᐃᑎᒋᓂᐊᖅᐸᑦ ᐊᑭᓕᖅᓱᐃᔨᓄᑦ?   

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑐᓕᖅᐳᑦ ᓄᓇᕘᓕᒫᒥ ᐆᒻᒪᖅᑯᑎᑦ ᐊᑭᒋᓂᐊᓕᖅᑕᖏᓐᓂᒃ 
ᐊᑭᓕᖅᓱᐃᔨᓄᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓ ᐅᑯᓂᖓ ᓄᑖᓂᒃ ᐊᑭᒋᓂᐊᓕᖅᑕᖏᓐᓂᒃ 
ᐊᖏᓚᐅᖅᐳᑦ ᐅᑐᐱᕆ 1, 2022−ᒥ ᐊᑐᓯᒋᐊᓚᐅᖅᖢᑎᒃ: 

• ᒐᕙᒪᐅᙱᑦᑐᓂᑦ ᐊᖏᕐᕋᖃᖅᑐᓄᑦ ᐊᑭᓕᖅᓱᖅᑕᐅᔪᑦ 62 ᓴᓐᔅ ᑕᒪᐃᓐᓄᑦ ᑭᓗᕚᑦ ᐃᑲᕐᕋᒧᑦ  
o ᓄᓇᕗᒻᒥ ᐅᒻᒪᖅᑯᑎᓄᑦ ᐃᑲᔫᓯᐊᖓᑦ ᒪᓕᒃᖢᒍ, ᒐᕙᒪᐅᙱᑦᑐᑦ 

ᐊᖏᕐᕋᖃᖅᑐᓕᒫᑦᑎᐊᑦ ᐊᑭᓕᖅᓱᐃᔨᑦ ᐃᖃᓗᐃᑦ ᐊᑭᓕᖅᓱᖅᑕᖓᑕ 50−ᐳᓴᖓᓂ 
ᐊᑭᓕᖅᓱᐃᓂᐊᓕᖅᐳᑦ (ᒫᓐᓇ 31 ᓴᐅᓪᓗᓂ ᑕᒪᐃᓐᓄᑦ ᑭᓗᕚᑦ ᐃᑲᕐᕋᒧᑦ) 
ᐆᒻᒪᖅᑯᑎᒥ ᐊᑐᖃᑦᑕᖅᑐᑦ 700 ᑭᓗᕙᑦᒧᑦ ᑎᑭᖦᖢᒍ ᐊᐃᕆᓕ 1−ᒥ ᓯᑎᐱᕆ 
30−ᒧᑦ ᐊᒻᒪᓗ 1000 ᑭᓗᕚᑦ ᐃᑲᕐᕋᒧᑦ ᐅᑐᐱᕆ 1−ᒥᑦ ᒫᑦᓯ 31−ᒧᑦ.  ᑕᒪᕐᒥᒃ 
ᐊᑐᖅᑕᐅᖃᑦᑕᖅᑐᑦ ᐃᑲᔫᓯᐊᖓᑕ ᑭᒡᓕᖓᓄᑦ ᖄᖏᐅᑎᔪᑦ 
ᐊᑭᓕᒐᒃᓴᙳᖅᑎᑕᐅᖃᑦᑕᕐᓂᐊᖅᐳᑦ ᐊᑕᖏᕐᓗᒍ. ᓄᓇᕗᓕᒫᒥ ᐊᑭᖓᑕ 
ᐋᖅᑭᒃᓯᒪᓂᖓ ᐊᑐᓗᐊᙱᑉᐹᓪᓕᕈᑕᐅᓪᓚᕆᖕᓂᐊᖅᐳᖅ ᐊᑭᓕᖅᓱᐃᕙᒃᑐᓄᑦ 
ᑕᖅᑭᑕᒫᑦ ᐊᑐᖃᑦᑕᖅᑕᖏᑦ ᖄᖏᐅᑎᖃᑦᑕᖅᑐᑦ ᓄᓇᕗᒻᒥ ᐃᑲᔫᓯᐊᓂ. 

• ᒐᕙᒪᐅᙱᑦᑐᓂᑦ ᐱᓕᕆᕝᕕᖃᖅᑐᓄᑦ ᐊᑭᓕᖅᓱᖅᑕᐅᔪᑦ 51 ᓴᓐᔅ ᑕᒪᐃᓐᓄᑦ ᑭᓗᕚᑦ 
ᐃᑲᕐᕋᒧᑦ  

• ᒐᕙᒪᒃᑯᓐᓂ ᐊᖏᕐᕋᖃᖅᑐᓄᑦ ᐊᑭᓕᖅᓱᖅᑕᐅᔪᑦ 93 ᓴᓐᔅ ᑕᒪᐃᓐᓄᑦ ᑭᓗᕚᑦ ᐃᑲᕐᕋᒧᑦ  
• ᒐᕙᒪᒃᑯᓐᓂ ᐱᓕᕆᕝᕕᖃᖅᑐᓄᑦ ᐊᑭᓕᖅᓱᖅᑕᐅᔪᑦ 87 ᓴᓐᔅ ᑕᒪᐃᓐᓄᑦ ᑭᓗᕚᑦ ᐃᑲᕐᕋᒧᑦ 

ᑭᓇᐅᔭᓕᕆᓂᕐᒧᑦ ᐊᒃᑐᖅᑕᐅᙱᓐᓂᖅᓴᐅᖁᓪᓗᒍ ᐊᓯᔾᔨᖅᑕᐅᑎᓪᓗᒍ ᐊᑭᖓ ᒐᕙᒪᐅᙱᑦᑐᓂᑦ 
ᐊᖏᕐᕋᖃᖅᑐᓄᑦ ᐊᒻᒪᓗ ᐱᓕᕆᕝᕕᖃᖅᑐᓄᑦ ᐊᑭᓕᖅᓱᐃᔨᓄᑦ, ᒐᕙᒪᒃᑯᓐᓂ ᐆᒻᒪᖅᑯᑎᓄᑦ 
ᐊᑭᒋᓂᐊᖅᑕᖏᑦ ᒐᕙᒪᐅᙱᑦᑐᓄᑦ ᐊᑭᓕᖅᓱᐃᔨᓄᑦ. ᓄᑖᖑᓪᓗᓂ ᓄᓇᓕᖕᓂ ᑖᒃᓰᔭᐃᔭᖅᑎᐅᔪᑦ 
ᐊᖏᖅᑕᐅᓚᐅᕆᕗᖅ ᐊᔾᔨᖓᓂ ᐊᑭᓕᖅᓱᖅᑕᐅᔪᒥᑦ ᒐᕙᒪᐅᙱᑦᑐᓄᑦ ᐊᑭᓕᖅᓱᐃᔨᓄᑦ 
ᐊᑲᐅᙱᑦᑐᒥ ᑮᓇᐅᔭᓕᕆᓂᕐᒧᑦ ᐊᒃᑐᖅᑕᐅᖁᓇᒋᑦ ᓄᓇᖃᖅᑐᑦ. ᐅᒻᒪᖅᑯᑎᓕᕆᔨᒃᑯᑦ 
ᐊᖏᖅᑕᐅᓚᐅᕆᕗᑦ ᐊᖅᑯᑎᑦ ᖃᐅᒻᒪᖅᑯᑎᖏᑦ 5−ᐳᓴᒥᑦ ᐊᑭᑦᑐᕆᐊᖅᑕᐅᖁᓪᓗᒋᑦ. 

 

ᖃᓄᕐᓕ ᑖᒃᑯᐊ ᐊᓯᔾᔨᖅᑐᑦ ᑕᑯᒃᓴᐅᑎᑕᐅᓂᐊᕐᒪᑕ ᐊᑭᓕᖅᓱᐃᔨᑦ ᑕᖅᑭᑕᒫᑦ ᐊᑭᓕᖅᓱᒐᖏᓐᓂᒃ 
ᐊᑐᓕᖅᑎᑕᐅᓯᒪᓕᖅᐸᑕ?  

ᐊᑭᓕᖅᓱᐃᔨᑦ ᑕᑯᔪᓐᓇᖅᓯᓂᐊᖅᑐᑦ ᑖᒃᑯᓂᖓ ᐊᓯᔾᔨᖅᑐᓂᒃ ᐅᑐᐱᕆ−ᒥ ᑕᖅᑭᑕᒫᑦ ᐊᑭᓕᖅᓱᒐᒃᓴᑦ 
ᓴᖅᑭᕝᕕᒃᓴᖓ ᓴᖅᑭᒃᑲᓐᓂᖅᐸᑦ. ᐊᑭᓕᖅᓱᐃᕙᒃᑐᑦ ᐊᑭᓕᖅᓱᐃᔾᔪᑎᖏᑦ ᐊᒻᒪ ᐃᑲᔫᓯᐊᖏᑦ 
ᐊᔾᔨᒌᙱᓐᓂᖏᓐᓄᑦ ᓄᓇᕗᒥᐅᓄᑦ ᐊᑐᐃᓐᓇᐅᑎᑕᐅᔪᑦ, ᐊᑭᓕᖅᓱᐃᕙᒃᑐᑦ ᐆᒻᒪᖅᑯᑎᓯᐅᑎᖏᑦ 
ᐊᔾᔨᒌᙱᑦᑐᒥᑦ ᐊᒃᑐᖅᑕᐅᓂᐊᖅᐳᑦ.  

ᐆᒃᑑᑎᒋᓗᒍ, ᐅᑯᐊ ᐊᓯᔾᔨᖅᑐᑦ ᓂᕆᐅᒋᔭᐅᔪᓐᓇᓛᖅᑐᑦ ᒐᕙᒪᐅᙱᑦᑐᓂ ᐱᓕᕆᕝᕕᖃᖅᑐᓄᑦ 

ᐊᑭᓕᖅᓱᐃᔨᓄᑦ ᓇᓂᕈᓘᔭᖅ ᓄᓇᕗᒻᒥ ᐱᒋᐊᕐᓗᒍ ᐅᑐᐱᕆ 1, 2022-ᒥ:  
• ᓄᓇᕗᒻᒥ ᐅᒻᒪᖅᑯᑎᓄᑦ ᐃᑲᔫᓯᐊᖓᑦ ᒪᓕᒃᖢᒍ, ᒐᕙᒪᐅᙱᑦᑐᑦ ᐊᖏᕐᕋᖃᖅᑐᓕᒫᑦ 

ᐊᑭᓕᖅᓱᐃᔨᑦ ᐃᖃᓗᐃᑦ ᐊᑭᓕᖅᓱᖅᑕᖓᑕ 700−ᑭᓗᕚᑦᔅ ᐃᑲᕐᕋᓂᒃ ᐊᑭᓕᖅᓱᐃᓂᐊᓕᖅᐳᑦ 

ᐊᐃᕆᓕ 1−ᒥ ᓯᑎᐱᕆ 30−ᒧᑦ ᐊᒻᒪᓗ 1000 ᑭᓗᕚᑦ ᐃᑲᕐᕋᒧᑦ ᐅᑐᐱᕆ 1−ᒥᑦ ᒫᑦᓯ 

31−ᒧᑦ ᐊᑭᑦᑐᕆᐊᖅᑐᒥᒃ ᑕᑯᓕᑕᐃᓐᓇᓛᖅᐳᓪᓗ 1.5 ᓴᓐᔅ ᑕᒪᐃᓐᓄᑦ ᑭᓗᕚᑦ ᐃᑲᕐᕋᒧᑦ.  

ᐊᑭᓕᖅᓱᐃᔨᓄᑦ ᐊᑐᖅᑎᒋᓲᓄᑦ 500 ᑭᓗᕚᑦ ᐃᑲᕐᕋᓂᒃ ᑕᖅᑭᓕᒫᒧᑦ, ᐅᑯᐊ ᐊᑭᑦᑐᕋᔭᖅᑐᑦ 

ᐊᑭᖏᑦ ᐊᑭᓕᒃᓴᕆᔭᐅᔪᓄᑦ ᑕᖅᑭᑕᒫᑦ ᐊᑭᓕᒐᒃᓴᓂᒃ $8 ᖃᓂᒋᔮᓂ. 
• ᑮᓇᐅᔭᓕᐊᕋᓱᐊᕐᕕᓖᑦ ᐊᑭᓕᖅᓱᐃᔨᑦ ᐃᖃᓗᖕᓂ ᐊᑭᑦᑐᕆᐊᖅᑐᓂᒃ ᑕᑯᓇᔭᖅᖢᑎᒃ 2.5 ᓴᓐᔅ 

ᑕᒪᐃᓐᓄᑦ ᑭᓗᕚᑦ−ᓄᑦ (5%) ᐊᑭᑦᑐᕆᐊᕋᔭᖅᑐᑦ ᐊᑭᖏᑦ ᐊᑭᓕᒃᓴᓕᖕᓄᑦ ᑕᖅᑭᑕᒫᑦ 

ᐊᑭᓕᒐᒃᓴᓄᑦ $52 ᖃᓂᒋᔮᓂ (ᐆᒻᒪᖅᑯᑎᑦ ᐊᑐᖅᑕᐅᑎᒋᔪᓄᑦ 2000 ᑭᓗᕚᑦ ᐃᑲᕐᕋᒧᑦ). 

ᑮᓇᐅᔭᓕᐅᕋᓱᐊᖅᑎᑦ ᐊᑭᓕᖅᓱᐃᔨᑦ ᐊᓯᓕᒫᖏᓐᓂᒃ ᓄᓇᓕᖕᓂ ᐊᑭᒃᖠᒋᐊᖅᑐᓂᒃ 

ᑕᑯᓇᔭᖅᖢᑎᒃ ᓄᑖᕐᒥ ᓄᓇᕘᓕᒫᒥ ᑮᓇᐅᔭᓕᐅᕋᓱᐊᖅᑎᓄᑦ ᐊᑭᒋᑎᑕᓂᒃ. ᐆᒃᑑᑎᒋᓗᒍ, 

ᑎᑭᕋᕐᔪᐊᕐᒥᐅᑦ ᖃᖓᑦᑎᐊᖅ ᐊᑭᑐᓛᒻᒪᕆᖕᒥ ᐊᑭᓕᖅᓱᐃᓚᐅᖅᐳᑦ ᐆᒻᒪᖅᑯᑎᑦ ᐊᑭᖏᓐᓄᑦ 

ᓄᓇᕘᓕᒫᒥ ᐊᑭᓕᖅᑐᐃᓂᖅᐹᖑᓪᓗᑎᒃ. ᑮᓇᐅᔭᓕᐅᕋᓱᐊᕐᕕᖕᒥ ᐊᑭᓕᖅᓱᐃᔨᑦ ᑖᒃᑯᓇᓂ 

ᓄᓇᖅᑲᑎᒌᓂᒃ ᑕᑯᖃᑦᑕᓚᐅᖅᐳᑦ ᑕᖅᑭᓕᒫᒧᑦ ᐊᑭᓕᒐᒃᓴᒥᒃ ᐊᑭᒃᖠᒋᐊᖅᓯᒪᔪᒥᒃ ᒫᓂᒐᓚᒃ 

$1,303 (ᐆᒻᒪᖅᑯᑎᓂᒃ ᐊᑐᖅᑎᒋᔪᓄᑦ 2000 ᑭᓗᕚᑦ ᑕᒪᐃᓐᓄᑦ ᐃᑲᕐᕋᓄᑦ) ᑭᖑᓪᓕᕐᒥ 

ᑕᖅᑭᑕᒫᖅᓯᐅᑎᑦ ᐊᑭᓕᖅᓱᒐᒃᓴᒥᒃ. 
 
ᖃᓄᕐᓕ ᐊᑭᓕᖅᓱᐃᔨᑦ ᑭᖑᓂᖔᑦᑎᓐᓂ ᐊᑭᓕᒐᒃᓴᖅᑖᖅᑎᑕᐅᕙᒃᐸᑦ ᐆᒻᒪᖅᑯᑎᓄᑦ? 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑭᖑᓪᓕᕐᒥ ᐊᑭᖏᑦ ᐋᖅᑭᒃᑕᐅᓚᐅᖅᐳᑦ ᐱᔭᐅᓚᐅᖅᓯᒪᕗᖅ ᓄᓇᑦᓯᐊᕐᒥ 
ᐆᒻᒪᖅᑯᑎᓕᕆᔨᒃᑯᓐᓂ ᐊᔾᔨᒌᙱᑦᑐᓂᒡᓗ ᐊᑭᖃᖅᐸᒃᖢᑎᒃ ᑕᒪᐃᓐᓂᑦᑎᐊᖅ ᐊᓯᖏᓐᓂᒃ ᓄᓇᓕᖕᓂ.  
ᐊᑭᖏᑦ ᐋᖅᑭᒋᐊᖅᑕᐅᑎᓪᓗᒋᑦ ᐊᒻᒪ ᐊᑐᓕᖅᑎᑕᐅᑎᓪᓗᒋᑦ ᓇᓕᒧᒌᖠᖅᑎᑕᐅᓪᓗᑎᒃ ᐳᓴᓐᑎᖓ 
ᖃᓄᑐᐃᓐᓇᑦᑎᐊᖅ ᐊᑭᓕᖅᑐᐃᔨᓄᑦ, ᓈᒻᒪᙱᑦᑐᒻᒪᕆᐊᓗᖕᒥ ᐊᒃᑐᐃᔾᔪᑕᐅᓇᔭᖅᐳᖅ 
ᓄᓇᓕᕋᓛᖑᓂᖅᓴᓄᑦ ᐊᑭᑐᓂᖅᓴᓂᒃ ᐊᑭᓕᖅᓱᐃᓚᐅᖅᑐᓄᑦ, ᐆᒻᒪᖅᑯᑎᓄᑦ ᐊᑭᓕᖅᓱᖅᑕᖏᑦ 
ᐅᔾᔨᕐᓇᖅᑐᒥᒃ ᐊᑭᑦᑐᕆᐊᕐᓂᖅᓴᐅᓗᑎᒃ ᓄᓇᓕᒡᔪᐊᖑᓂᖅᓴᓂᒃ ᐆᒻᒪᖅᑯᑎᓄᓪᓗ 
ᐊᑭᓕᖅᓱᐃᙱᓐᓂᖅᓴᐅᓗᑎᒃ. ᑖᒃᑯᐊ ᐱᔾᔪᑕᐅᓪᓗᑎᒃ, ᓄᓇᕘᓕᒫᒥ ᐊᑭᖓ ᐋᖅᑭᒃᑕᐅᓚᐅᓂᖓ 
ᐊᖏᖅᑕᐅᓚᐅᖅᐳᖅ ᐊᑐᐃᓐᓇᐅᑎᑦᑎᔪᒪᓪᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᓕᖅᓱᐃᔨᓄᑦ.  

ᖃᓄᐃᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᓯᔾᔩᖁᔨᕙᑦ? 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᓚᐅᕐᒪᑕ ᑭᖑᓂᑦᑎᓐᓂ ᓄᓇᓕᖕᓂ ᐊᑭᒋᑎᑕᐅᓚᐅᖅᑐᒥᒃ 
ᓄᓇᕘᓕᒫᒧᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐆᒻᒪᖅᑯᑎᑐᕈᓯᕐᒧᑦ ᐊᑭᖓ ᐊᔾᔨᒌᒃᑎᑕᐅᔾᔫᒥᓗᓂ 
ᐊᑭᓕᖅᓱᐃᔨᓄᑦ. ᑖᒃᑯᐊ ᐋᖅᑭᒃᓯᒪᓂᖓ ᒪᓕᒃᖢᒍ, ᐊᑭᓕᖅᓱᐃᔨᓕᒫᑦ ᐊᔾᔨᒌᒥᒃ ᐊᑭᓕᖅᓱᐃᑎᑕᐅᔪᑦ 
ᐊᑭᓖᖃᑦᑕᕋᔭᖅᐳᑦ ᐊᔾᔨᒌᒥᒃ ᐆᒻᒪᖅᑯᑎᓄᑦ ᐊᑭᒋᑎᑕᓄᑦ ᓇᓂᒥᐅᑕᐅᖦᖤᕋᓗᐊᖅᐸᑕ ᓄᓇᕗᒻᒥ. 
 
ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ ᐊᑭᓕᖅᓱᖃᑦᑕᖅᑕᖏᑦ ᐊᖏᔪᒥᑦ ᐊᓯᔾᔨᕐᒪᑕ 
ᐊᐅᓚᓂᕆᔭᖏᓐᓄᑦ ᐊᑭᓕᖅᓱᕆᐊᓖᑦ ᐊᑭᑦᑐᕆᐊᕐᓂᖏᓐᓄᑦ. ᐆᒻᒪᖅᑯᑎᑦ ᐊᑭᖏᑦ ᐊᓯᔾᔨᖅᑕᐅᔪᑦ 
ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᓕᐊᕆᔭᕆᐊᓕᖏᓐᓄᑦ ᐊᑭᓕᐅᑕᐅᓂᐊᖅᐳᑦ.   
 

ᑭᓲᕙᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᖅᑖᕆᔭᕆᐊᓕᖏᑦ? 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᖅᑖᕆᔭᕆᐊᓕᖏᑦ ᑲᑎᖦᖢᒋᑦ ᐊᑭᖏᑦ ᐊᑭᓕᖅᓱᐃᕙᒃᑐᓂᒃ 
ᐆᒻᒪᖅᑯᑎᖃᖅᑎᑦᑎᓂᕐᒧᑦ (ᐊᐅᓚᓂᕆᔭᖏᓐᓄᑦ ᐋᖅᑭᐅᒪᐃᓐᓇᕈᑎᓄᓪᓗ, ᑮᓇᐅᔭᓕᐊᓄᑦ 
ᐊᑭᓕᖅᓱᖅᑕᐅᔾᔪᑎᓄᓪᓗ, ᖃᖓᑦᑕᐅᑎᒃᓴᓄᑦ, ᐅᖅᓱᐊᓗᖕᒧᑦ ᐊᒻᒪ ᐆᒻᒪᖅᑯᑎᓕᕆᔾᔪᑎᑦ ᒪᑭᒪᔾᔪᑎᖏᑕ 
ᓄᑖᙳᕆᐊᖅᑕᐅᓂᖏᓐᓄᑦ ᐊᒻᒪ ᓴᓇᔭᐅᒃᑲᓐᓂᖅᑐᓄᑦ).  
 

ᖃᓄᕐᓕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᖏᖅᑎᑦᑎᓚᐅᕐᒪᑕ ᐊᓯᔾᔨᖅᑕᐅᖁᔨᑎᓪᓗᒋᑦ ᐆᒻᒪᖅᑯᑎᑦ 
ᐊᑭᖏᓐᓂᒃ ᐊᑭᓕᖅᓱᐃᔨᓄᑦ? 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᑐᒃᓯᕋᐅᑎᐅᕗᖅ ᐆᒻᒪᖅᑯᑎᑦ ᐊᑭᖏᓐᓂᒃ 
ᐊᓯᔾᔩᖁᔨᓂᕐᒧᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᓂᓯᓚᐅᖅᐳᑦ ᐆᒻᒪᖅᑯᑎᑦ ᐊᑭᖏᓐᓂᒃ 
ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᓄᑦ ᐅᑐᐱᕆ 21, 2022-
ᒥᓗ ᐊᖏᖅᑕᐅᓪᓗᓂ.  

 
ᑭᒃᑯᑦ ᑭᖑᓪᓕᖅᐹᖅᓯᐅᑎᒥᒃ ᐋᖅᑭᒃᓯᖃᑦᑕᖅᐸᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᓯᔾᔨᕆᐊᖁᔨᓂᕐᒧᑦ 
ᓄᓇᕗᒻᒥ? 

ᒥᓂᔅᑕ ᑲᒪᒋᔭᒃᓴᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑭᖑᓪᓕᖅᐹᒥ ᐋᖅᑭᒃᓯᓂᐊᖅᐳᖅ ᐆᒻᒪᖅᑯᑎᑦ 
ᐊᑭᖏᑦ ᐊᓯᔾᔨᖅᑕᐅᖁᓗᒋᑦ. ᒥᓂᔅᑕ ᐅᖃᐅᔾᔭᐅᖃᑦᑕᕈᒪᕗᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 
ᑲᑎᒪᔨᖏᓐᓂᑦ ᐊᒻᒪ ᓄᓇᕗᑦ ᒐᕙᒪᖓᓂ ᓯᕗᓕᖅᑎᑦ ᑲᑎᒪᔨᖏᓐᓂᑦ. 
  
ᑭᒃᑰᕙᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ? 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓛᒃᑰᖅᑐᑦ ᐅᖃᐅᔾᔪᐃᔨᑦ ᑎᒥᖏᑦ ᕿᒥᕐᕈᕙᒃᖢᑎᒃ ᐊᒻᒪ 
ᐊᑐᓕᖁᔨᕙᒃᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖏᓐᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᓯᔾᔨᖁᔭᐅᔪᓂᒃ.  
 
ᖃᖓ ᐆᒻᒪᖅᑯᑎᑦ ᐊᑭᖏᑦ ᐊᓯᔾᔨᓚᐅᖅᓯᒪᕙᑦ ᑭᖑᓪᓕᖅᐹᒥ? 
 
ᑭᖑᓪᓕᖅᐹᒥ ᐋᖅᑭᒋᐊᖅᑕᐅᓚᐅᖅᑐᖅ ᐆᒻᒪᖅᑯᑎᑦ ᐊᑭᖏᑦ ᐊᑭᖃᖅᑎᒋᓚᐅᖅᐳᖅ 6.6% 
ᐊᑭᑦᑐᕆᐊᖅᓯᒪᔪᒥᒃ ᐅᑭᐅᖕᓄᑦ ᒪᕐᕉᖕᓄᑦ. 3.3%−ᒥ ᐊᑭᑦᑐᕆᐊᖅᑐᖅ ᐊᑐᓯᒋᐊᓚᐅᖅᐳᖅ ᒪᐃ 1, 
2018-ᒥ, ᐊᒻᒪ 3.3%−ᒥ ᐊᑭᑦᑐᕆᐊᓚᐅᖅᑐᖅ ᐊᑐᓯᒋᐊᓚᐅᕆᓪᓗᓂ ᐊᐃᕆᓕ 1, 2019-ᒥ.  
 
ᖃᓄᐃᓕᐅᕆᐊᖃᖅᐸᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ 
ᑐᓂᓯᓂᐊᖅᑐᑦ? 
 

1. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᒻᒥᒃ ᑐᓂᓯᓂᐊᖅᐳᑦ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓄᑦ ᐊᓯᔾᔨᖁᔭᐅᔪᑦ ᐊᖏᖅᑕᐅᖁᓪᓗᒋᑦ ᐆᒻᒪᖅᑯᑎᓄᑦ ᐊᑭᖏᑦ. 

2. ᒥᓂᔅᑕ ᐅᖃᐅᔾᔭᐅᔪᒪᓂᐊᖅᐳᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᑦ ᐊᓯᔾᔨᖅᑕᐅᖁᔭᐅᔪᑦ ᐱᔾᔪᑎᒋᓪᓗᒋᑦ.  

3. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑭᒃᑯᑐᐃᓐᓇᓂᒃ ᐃᓱᒪᒋᔭᐅᔪᓂᒃ 
ᑐᓴᖅᑎᑕᐅᔪᒪᓂᐊᖅᐳᑦ ᓄᓇᓕᖕᓂ ᑲᑎᒪᑎᑦᑎᓗᑎᒃ ᐊᒻᒪᓗ ᐃᕐᖐᓐᓇᖅᑕᐅᒃᑯᑦ 
ᑎᑎᕋᕐᕕᐅᔪᓐᓇᖅᖢᑎᒃ ᐅᕗᖓ URRC@gov.nu.ca.  

4. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᒃᓯᕋᐅᒻᒥᒃ ᕿᒥᕐᕈᐊᓂᖕᓂᐊᖅᐳᑦ ᐊᒻᒪ 
ᐊᑐᓕᖁᔨᔾᔪᑎᓂᒃ ᑐᓂᓯᓗᑎᒃ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

5. ᒥᓂᔅᑕ ᐅᖃᐅᔾᔭᐅᔪᒪᓂᐊᖅᐳᖅ ᓯᕗᓕᖅᑏᑦ ᑲᑎᒪᔨᖏᓐᓂᒃ ᐊᒻᒪ ᐊᔪᕆᖅᓲᔾᔨᓗᓂ ᖁᓪᓗᖅ 
ᐆᒻᒪᖅᑯᑎᓕᕆᔨᒃᑯᓐᓂ.  

 
ᖃᓄᖅ ᐊᑯᓂᐅᑎᒋᔪᖅ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ 
ᐱᓕᕆᐊᖑᖃᑦᑕᖅᐸ? 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᑕᖅᑭᓄᑦ ᐊᕐᕕᓂᓕᖕᓄᑦ ᑎᑭᖦᖢᒍ 
ᐱᐊᓂᒃᑕᐅᓇᓱᖃᑦᑕᖅᐳᖅ.  
 
ᓇᒧᑦ ᖃᐅᔨᒋᐊᒃᑲᓐᓂᕈᓐᓇᖅᐳᖓ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖᓂᑦ ᐆᒻᒪᖅᑯᑎᑦ ᐊᑭᖏᓐᓂᒃ 
ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᐅᑉ ᒥᒃᓵᓄᑦ? 

ᐃᑭᐊᖅᑭᕕᒃ ᑕᑯᒋᐊᕐᓗᒍ ᑐᑭᓯᒋᐊᒃᑲᓐᓂᕈᒪᒍᕕᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐊᑐᖅᑎᓄᑦ 
ᐊᑭᖏᓐᓂwww.qec.nu.ca.   
 
 
 

http://www.qec.nu.ca/

